
உயர்ச்சியையே பாராட்டிக் கொண்டு ஏனையோரை இகழ்தல் மக்களது அன்பின் வழிப்பட்ட ஒற்றுமையினைச் சிதைத்துக் கேடு சூழ்வதாம் என்பதனை அறிவுறுத்துவார், மேற்குறித்த பாடலில் 'நாசமாய குலநல' மெனச் சுட்டினார் நாவுக்கரசர்.

தம்முடைய சாதிவழிப்பட்ட கோத்திரத்தையும் அதன் கிளை வழியாகிய குலத்தையும் உயர்ந்தனவாகக் கொண்டு அதனை மக்கட் சமுதாயத்திலேயே நாட்டுதல் கருதித் தம் வருணாசிரமக் கொள்கைக்கு ஆதாரமாகப் பேசித் திரியும் குற்றமுடையவர்களும் திருநாவுக்கரசர் காலத்தில் வாழ்ந்தனர். அன்னோர் தம்முடைய சாதிப் பெருமையையும் சாத்திரப் புலமையையும் பேசும் அளவிலேயே நின்று விட்டனர். எத்தகைய வேறுபாடுமின்றி எல்லா மக்களாலும் அன்பு செலுத்துவதற்குரிய கொள்கலமாகத் திகழ்பவன் எல்லாம் வல்ல சிவ பெருமானே என்னும் உண்மையினை அன்னோர் தெளிய மாட்டாரானர். அத்தகையவர்களை நோக்கி அறி வுறுத்துவதாக அமைந்தது,




சாத்திரம் பல பேசுஞ் சழக்கர்காள்! 

கோத்திரமுங் குலமுங்கொண் டென்செய்வீர் 

பாத்திரஞ் சிவமென்று பணிதிரேல் 

மாத்திரைக்குள் அருளுமாற்பேறரே




 ( 5–60–3) 


 
எனவரும் திருக்குறுந்தொகையாகும். கோத்திரம்-சாதிப் பிரிவு, குலம்-பண்பின் வழிப்பட்ட குடிப்பிறப்பின் வகை.

அக்காலத்தில் வேதியர்களிற் சிலர் ஒருகையில் தண்டமாகிய கோலும், புல்லால் முடைந்த ஆசனமும், மற்றொரு கையில் தர்ப்பையும் மார்பில் மான்தோலும் பூண்டு வெறும் விரதமேயுடையவராய் வருந்திய நிலையினை

		 இப்பக்கம் கடைசியாக 25 பெப்பிரவரி 2020, 19:04 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

